
ಪ್ರಥಮಂ ಶ್ರೀಕುಂಜವಿಹಾರ್ಯಷ್ಟಕಂ
ಇಂದ್ರನೀಲಮಣಿಮಂಜುಲವರ್ಣಃ ಫುಲ್ಲನೀಪಕುಸುಮಾಂಚಿತಕರ್ಣಃ .
ಕೃಷ್ಣಲಾಭಿರಕೃಶೋರಸಿಹಾರೀ ಸುಂದರೋ ಜಯತಿ ಕುಂಜವಿಹಾರೀ .. 1..

ರಾಧಿಕಾವದನಚಂದ್ರಚಕೋರಃ ಸರ್ವವಲ್ಲವವಧೂಧೃತಿಚೋರಃ .
ಚರ್ಚರೀಚತುರತಾಂಚಿತಚಾರೀ ಚಾರುತೋ ಜಯತಿ ಕುಂಜವಿಹಾರೀ .. 2..

ಸರ್ವತಾಃ ಪ್ರತಿಥಕೌಲಿಕಪರ್ವಧ್ವಂಸನೇನ ಹೃತವಾಸವಗರ್ವಃ .
ಗೋಷ್ಠರಕ್ಷಣಕೃತೇ ಗಿರಿಧಾರೀ ಲೀಲಯಾ ಜಯತಿ ಕುಂಜವಿಹಾರೀ .. 3..

ರಾಗಮಂಡಲವಿಭೂಷಿತವಂಶೀ ವಿಭ್ರಮೇಣಮದನೋತ್ಸವಶಂಸೀ-
ಸ್ತೂಯಮಾನಚರಿತಃ ಶುಕಶಾರಿಶ್ರೋಣಿಭಿರ್ಜಯತಿ ಕುಂಜವಿಹಾರೀ .. 4..

ಶಾತಕುಂಭರುಚಿಹಾರಿದುಕೂಲಃ ಕೇಕಿಚಂದ್ರಕವಿರಾಜಿತಚೂಡಃ .
ನವ್ಯಯೌವನಲಸದ್ವ್ರಜನಾರೀರಂಜನೋ ಜಯತಿ ಕುಂಜವಿಹಾರೀ .. 5..

ಸ್ಥಾಸಕೀಕೃತಸುಗಂಧಿಪಟೀರಃ ಸ್ವರ್ಣಕಾಂಚಿಪರಿಶೋಭಿಕಟೀರಃ .
ರಾಧಿಕೋನ್ನತಪಯೋಧರವಾರೀಕುಂಜಾರೋ ಜಯತಿ ಕುಂಜವಿಹಾರೀ .. 6..

ಗೌರಧಾತುತಿಲಕೋಜ್ಜ್ವಲಫಾಲಃ ಕೇಲಿಚಂಚಲಿತಚಂಪಕಮಾಲಃ .
ಅದ್ರಿಕಂದರಗೃಹೇಷ್ವಭಿಸಾರೀ ಸುಭ್ರುವಾಂ ಜಯತಿ ಕುಂಜವಿಹಾರೀ .. 7..

ವಿಭ್ರಮೋಚ್ಚಲದೃಗಂಚಲನೃತ್ಯಕ್ಷಿಪ್ತಗೋಪಲಲನಾಖಿಲಕೃತ್ಯಃ .
ಪ್ರೇಮಮತ್ತವೃಷಭಾನುಕುಮಾರೀನಾಗರೋ ಜಯತಿ ಕುಂಜವಿಹಾರೀ .. 8..

ಅಷ್ಟಕಂ ಮಧುರಕುಂಜವಿಹಾರೀ ಕ್ರೀಡಯಾ ಪಠತಿಯಃ ಕಿಲ ಹಾರೀ .

ಸ ಪ್ರಯಾತಿ ವಿಲಸತ್ಪರಭಾಗಂ ತಸ್ಯ ಪಾದಕಮಲಾರ್ಚನರಾಗಂ .. 9..

ಇತಿ ಶ್ರೀರೂಪಗೋಸ್ವಾಮಿವಿರಚಿತಸ್ತವಮಾಲಾಯಾಂ ಶ್ರೀಕುಂಜವಿಹಾರಿಣಃ
ಪ್ರಥಮಾಷ್ಟಕಂ ಸಮಾಪ್ತಂ .

